
Туган телем – татар теле

Гаилә бәйрәмнәре
(2 нче дәрес)



Бакчабызда – ыгы-зыгы,
Күп кунаклар килгәннәр.
Бездә бәйрәм буласын
Әллә кайдан белгәннәр.
Нигә бүген бөтен җирдә 
Чәчәкләр балкый бездә?
Нигә кояш көлеп карый –
Беләбез һәммәбез дә.
Бүген – гаилә бәйрәме,
Бүген бездә тантана.
Кояш шуңа көлә бүген,
Гөлләр шуңа шатлана.
Без бәйрәмнәр яратабыз,
Бәйрәм көннәр еш булсын.
Әти – әни һәм кунаклар
Безгә гел килеп торсын.

***
Бәйрәмнәр булып торсын!
Бәйрәмнәр гөрләп торсын! 

(Р. Миңнуллин)



Мин бәйрәмнәр яратам.

Бәйрәм булса көн саен,

Тагын да күңеллерәк

Булыр иде, мөгаен.

(Рафис Корбан) 



Әни бәйрәме
Айсылу да уянган… Күр:
Бәхтияр дә уянган!
Бишектәге Ләйләгөл дә
Уянганга куанган…
Уянганга куанганга
Бер сәбәп бардыр әле?!
Бар икән шул…
Бүген, бүген,..
Бүген — Әни бәйрәме!
Әбинең дә, бабайның да
Авызлары җырылган.
Әти, абый, чәчәк тотып,
Тора табын кырында.
Ник елмая алар бүген?
Белсәң, безгә әйт әле?
— Ник әйтмәскә!
Бүген, бүген…
Бүген — Әни бәйрәме!

(Л. Лерон)



Дәрес тәмам, дуслар!
Сау булыгыз!


